
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᑲᔫᑎᒃᓴᖏᑦ 

ᐃᑲᔪᖅᑐᐃᓪᓗᑎᒃ ᐊᑐᓕᖅᑎᑕᐅᔪᓂᑦ ᓄᓇᕗᒻᒥ ᓴᓇᔭᐅᓯᒪᔪᑦ 

ᐃᓕᓐᓂᐊᕈᑎᒃᓴᑦ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 2, 2023) - ᓄᓇᕗᑦ ᒐᕙᒪᖓᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᕐᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ ᐋᖅᑭᒃᓱᐃᓪᓗᑎᒃ ᐅᑭᐅᖏᓐᓄᑦ−ᓈᒻᒪᒃᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐃᓚᓕᐅᔾᔨᔪᓂᒃ ᑕᐃᔅᓱᒪᓂᓕᑕᕐᓂᒃ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑏᑦ 

ᐅᓂᒃᑳᖏᓐᓂᒃ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᕐᓂᓕᕆᔨᒃᑯᓪᓗ ᐊᑎᓕᐅᓚᐅᖅᓯᒪᖕᒪᑕ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ ᐃᓕᓴᖅᓯᓪᓗᑎᒃ ᐊᔾᔨᒌᓂᒃ ᑐᕌᒐᖏᓐᓂᒃ ᐃᓕᖅᑯᓯᑎᒍᑦ 

ᐊᒃᑐᐊᓂᓕᖕᓂᒃ ᐃᓕᓐᓂᐊᕐᓂᕐᒥᒃ, ᐱᔾᔪᑕᐅᓗᐊᖅᖢᓂ ᐃᓄᐃᑦ ᐅᖃᐅᓯᖓᓂᒃ ᐃᓕᓐᓂᐊᕐᓂᕐᒥᒃ. 

ᐱᓕᕆᖃᑎᒌᒃᑐᑦ ᐅᑯᐊᖑᓪᓗᑎᒃ ᐃᓕᓴᐃᔩᑦ, ᐃᖅᑲᓇᐃᔭᖅᑎᓪᓗ ᑕᒪᐃᓐᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᓐᓂ ᓴᖅᑭᑎᑦᑎᓂᐊᖅᐳᑦ ᐃᓕᓐᓂᐊᕈᑎᒃᓴᓂᒃ 

ᐊᔪᕆᖅᓲᔾᔨᔪᓂᒃ, ᐱᓕᕆᐊᖑᔪᒃᓴᑦ ᑲᑎᙵᔪᑦ, ᐊᒻᒪᓗ ᐃᓕᓐᓂᐊᖅᑏᑦ ᑎᑎᕋᕐᕕᒃᓴᖏᓐᓂᒃ. ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ ᑕᒪᐃᓐᓄᑦ ᖁᑦᑎᖕᓂᓕᖕᓄᑦ ᑐᕌᖓᓂᐊᖅᑐᑦ. ᐃᑲᔫᑎᒃᓴᓂᒃ 

ᓴᖅᑭᑎᑦᑎᔪᒪᓗᐊᖅᐳᑦ ᓄᑕᖅᑲᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ ᑕᐃᔅᓱᒪᓂ 

ᖃᓄᐃᓕᐅᖅᐸᓚᐅᕈᓯᖏᓐᓂᒃ ᐋᖅᑭᒃᑕᐅᔪᓂᓪᓗ ᐃᓄᖕᓂᒃ ᐊᒃᑐᐃᔪᓂᒃ ᕿᑭᖅᑕᓂ 

ᐊᕕᒃᑐᖅᓯᒪᔪᓂ.   

ᑖᓐᓇ ᐱᒻᒪᕆᐅᔪᖅ ᐱᓕᕆᐊᖑᔪᖅ ᒪᓕᒃᐳᖅ ᐱᓕᕆᕝᕕᑦᑕ ᓄᓇᕗᒻᒥ ᓴᓇᔭᐅᓯᒪᔪᓂᒃ 

ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒥᒃ, ᐊᒻᒪᓗ ᐊᑐᓕᖁᔭᐅᔪᓂᒃ ᕿᑭᖅᑕᓂ 

ᓱᓕᔪᓂᒃ ᑭᒡᓕᓯᓂᐊᖅᑏᑦ ᑭᖑᓪᓕᖅᐹᒥ ᐅᓂᒃᑳᖓᓂᒃ, "ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐹᒥᓚ 

ᕼᐊᑯᖓᒃ ᒍᕌᔅ ᐅᖃᖅᑐᖅ. "ᑐᕌᒐᖃᖅᐳᒍᑦ ᐃᓄᐃᑦ ᐃᓕᖅᑯᓯᖓᑦ, ᐅᖃᐅᓯᖓ, ᐊᒻᒪ 

ᐱᐅᓯᕆᕙᓚᐅᖅᑕᖏᑦ ᑐᙵᕕᒋᔭᐅᑦᑎᐊᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᒃ ᓄᑕᖅᑲᓄᑦ 

ᖁᕝᕙᓯᓐᓂᓕᓐᓄᑦ 1-ᒥᑦ 12−ᒧᑦ ᑎᑭᓪᓗᒍ ᕿᑭᖅᑕᓂ. 

ᐃᓗᓕᖏᑦ ᐋᖅᑭᒃᓱᖅᑕᐅᓯᒪᔪᑦ ᑕᕝᕘᓇ ᐱᓕᕆᐊᒃᑯᑦ ᐊᑐᖅᑕᐅᓪᓗᐊᑕᕐᓂᐊᖅᐳᑦ ᐃᑲᔪᖅᑐᐃᓗᑎᒃ 

ᐱᐅᓯᒋᐊᖅᑎᓪᓗᒍᓗ ᐃᓅᓯᓕᕆᓂᕐᒥᒃ ᐃᓕᓐᓂᐊᕐᓂᖅ, ᐃᓄᒃᑐᑦ ᖃᓪᓗᓈᑎᑐᓪᓗ ᐅᖃᐅᓯᑦ, 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐊᒻᒪᓗ ᖃᓄᐃᙱᓐᓂᖅ ᐃᓅᓯᖃᑦᑎᐊᕐᓂᕐᓗ. ᐊᓯᖏᑦ ᐱᓕᕆᐊᒃᓴᑦ ᐃᑲᔫᑕᐅᓂᐊᕆᕗᑦ ᑕᕝᕙᙵᑦ 

ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᒥᑦ.  

"ᐃᓗᓕᖏᑦ ᐊᒻᒪ ᐃᑲᔪᖅᑐᐃᔾᔪᑎᑦ ᐃᑲᔫᑎᒃᓴᑦ ᓴᖅᑭᑕᐅᔪᑦ ᐅᑭᐅᖏᓐᓄᑦ ᐊᒻᒪ ᖁᕝᕙᓯᓐᓂᓕᓐᓄᑦ 

ᓈᒻᒪᒃᑐᑦ ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ.  ᖁᕕᐊᓱᒃᐳᒍᑦ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ 

ᑭᖑᓪᓕᖅᐹᒥ ᐅᓂᒃᑳᖓᓂ ᐊᑐᓕᖁᔭᖏᓪᓗ ᐅᔾᔨᕆᔭᐅᓕᕐᒪᑕ ᑲᔪᓯᒋᐊᖅᑎᑕᐅᓪᓗᑎᒡᓗ, 

ᓂᕆᐅᒃᐳᖓᓗ ᑕᑯᔪᒪᓪᓗᖓ ᐱᐊᓂᒃᑕᐅᓯᒪᔪᑦ ᐃᓕᓴᐃᔾᔪᑕᐅᓕᕐᓗᑎᒃ ᓄᓇᕗᒻᒥ 

ᐃᓕᓐᓂᐊᕐᕕᖏᓐᓂ," ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖓᔪᖅᑳᖓ ᐅᓛᔪᒃ ᐊᑭᓱᒃ ᐅᖃᖅᑐᖅ.  

ᑖᓐᓇ ᐊᕐᕌᒍᓄᑦ ᐊᒥᓱᓄᑦ ᐱᓕᕆᐊᖑᔪᖅ ᐱᓕᕆᖃᑎᒌᒃᑐᓪᓗ ᓂᕆᐅᒋᔭᐅᖕᒪᑦ ᐅᓄᒃᑲᓐᓂᖅᑐᓂᒃ 

ᓴᖅᑭᑦᑎᓂᐊᕐᓂᖓᓂ ᐊᒃᑐᐊᓂᓕᖕᓂᒃ ᐃᑲᔫᑎᒃᓴᓂᒃ ᐃᓗᓕᖏᓐᓂᒡᓗ, ᐃᓚᓕᐅᔾᔨᑦᑎᐊᕐᓂᐊᖅᑐᑦ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔾᔪᑎᖓᓄᑦ ᐃᓕᓐᓂᐊᕈᑎᓂᓪᓗ ᐃᓕᓐᓂᐊᖅᑕᐅᔪᓂᑦ ᓄᓇᕘᓕᒫᒥ. 

### 

 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᒃᐅᔪᓐᓇᖅᑐᖅ:  

 

ᒫᑎᐅ ᐃᓛᓱᐃᒃᔅ  

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ ᐃᓚᐅᑎᑦᑎᔨᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

ᓄᓇᕗᑦ ᒐᕙᒪᖓᑦ 

867-975-5649 

info.edu@gov.nu.ca 

 ᑭᐅᕋᓐ ᕙᓚᐅᕋᑎ  

ᑐᑭᒧᐊᒃᑎᑦᑎᔨ, ᑐᓴᐅᒪᖃᑎᒌᑦᑎᐊᕐᓂᕐᒧᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

867-975-8398 

kflaherty@qia.ca  

